
Malittarisassanut nutaanut missiliuusiaq 

(Tunngaviusut: Aallartitat ataatsimiittanerat atorunnaassaaq. Taamaasillutillu 

siulersuisut tassaalissapput KANUKOKA-mi oqartussat qullerpaat. Siulersuisut 

inuttaqassapput aalajangersimasumik siulittaasuusumik, aamma borgmesterinik 1. 

viceborgmesterinillu / illua’tungiliuttut siuttuinik)  

 

 

 

 

KANUKOKA-p malittarisassai 
 

 

 

Ateq, siunertaq aamma angerlarsimaffik 

 

§ 1.   

KANUKOKA-p (Kalaallit Nunaanni Kommunit Kattuffiata) siunertaraa isumannaassallugu 

nukittorsassallugulu kommunit sunniuteqarnerat kiffaanngissuseqartumillu suleriarsinnaassusiat, 

aamma kommunit nammineersinnaassusianni tunngavissat pitsaanerpaat pilersinnissaat.  

 

Imm. 2.  

Imm. 1-imi siunertaq taaneqartoq anguneqassaaq:  

- piginnaasanik ineriartortitsinikkut ilisimasanillu agguaasseqatigiittarnikkut kommunit 

ingerlatsinerata nukittorsarneratigut ineriartortitseqataaffigineratigullu,.  

- nuna tamakkerlugu suliniutinut atatillugu kommunit soqutigisaasa nammineerneratalu 

isumannaarneratigut.  

- pissutsini kommunit ulluinnarni ingerlatsinerannut toqqaannartumik 

toqqaannanngitsumilluunniit sunniuteqartuni kommunit akuutinneqarnissaata 

isumannaarneratigut ataqatigiissaarneratigullu.  

- suleriaatsit eqaatsuunissaat innuttaasunillu kiffartuussineq eqqarsaatigalugit kommunit 

ingerlaqqittumik digitaliusumik ineriartornissaata isumannaarneratigut 

ataqatigiissaarneratigullu 

- ataatsimeersuartitsisarnertigut, pikkorissartitsisarnertigut aamma ataatsimiititsisarnertigut 

paasissutissiissutinillu suliaqartarnertigut kommunini suliassaqarfiit pillugit 

nalinginnaasumik ilisimasaqarnerup pitsaanerulernissaata sulissutigineratigut, 

- kommuninut tunngasunik paasissutissanik katersinikkut paasissutissiisarnikkullu aammalu 

kommunit suliassaqarfiinut tunngasunik ilisimatusarnerup tapersersorneratigut.    

- kommunini ulluinnarni sulinermi innuttaasunillu kiffartuussinermi eqaatsumik 

naammassisaqarsinnaalluarfiusumillu suleriaaseqarnissap isumannaarniarneratigut. 

 

Imm. 3. 

KANUKOKA Nuummi angerlarsimaffeqarpoq. 

 

 

 

Kommenterede [SM1]: Missiliuusiami uani atitoqaq 
atuinnarneqarpoq. Kisianni malittarisassanik sukumiisumik 
iluarsaassineq  kattuffiup aqqata allanngortinneqarnissaanik 
isumaliuteqalersitsisinnaavoq aaqqissuusseqqinnermi 
isumagisassanillu allattueqqinnermi isummat tunngaviusut 
aallaavigalugit. 

svmo
Tekstboks
Ilanngussaq 1

Ilaasortat 

 

§ 2. 

Kalaallit Nunaanni kommunit tamarmik KANUKOKA-mut ilaasortaasinnaatitaapput. 

Ilaasortanngorneq Kattuffimmi siulersuisunut allakkatigut pissaaq.  

 

Imm. 2. 

KANUKOKA-miit ilaasortaajunnaarneq pissaaq siulersuisunut allakkatigut ukiumik ataatsimik siu-

mut ilisimatitsilluni ukiup naatsorsuiffiup naanissaanut. KANUKOKA-mit tunuarnermi kommune 

tunuartoq Kattuffimmit piumasaqaateqarsinnaanngilaq.  

 

 

 

 

Siulersuisut 

 
§ 3. 

KANUKOKA-mi oqartussaasut qullerpaat tassaapput siulersuisut. 

 

§ 4. 

Siulersuisut ukuninnga ilaasortaqarput: 

a) Siulittaasoq aalajangersimasoq ulloq naallugu atorfeqartoq, qinerneqartoq malittarisassani   

§ 6 aamma § 21 naapertorlugit.  

b) Kommunit ilaasortaasut borgmesterii.  

c) Kommunini ilaasortaasuni tamani borgmesterip tulliata aappaa, imaluunniit 

kommunalbestyrelsini ikinnerussuteqartut gruppiini siulittaasut, kommunalbestyrelsimi 

kommunimi ilaasortaasumi imaluunniit ilaasortaasuni arlalinni borgmesterip tulliata 

aappaanik qinersisoqartanngippat imaluunniit taanna § 8 naapertorlugu siulersuisuni 

ilaasortaasinnaanngippat, 

 

§ 5. 

Siulersuisunut piffissaq qinigaaffik, tamatumani aamma siulittaasumut, naatsorsorneqassaaq 1. 

juuli-mit, ukiumi kommunalbestyrelsinut qinersiviusumi, ingerlassallunilu 30. juuni-mut ukiumi 

kommunalbestyrelsinik nutaanik qinersiviusumut.  

 
Imm. 2. 

Siulersuisut namminneq inissitsitissapput siulittaasup tullianik siullermik aamma siulittaasup 

tulliata aappaanik qinersinikkut ukiumi kommunalbestyrelsinut qinersiviusumi 1. septembari 

sioqqullugu.  

 

Imm. 3. 

Siulersuisut nammineerlutik suleriaasissartik aalajangersassavaat.  

Siulersuisut siulittaasussaannik qinersineq 

 

§ 6. 

Kommunini ilaasortaasuni kommunalbestyrelsini ilaasortat kommunalbestyrelsinut qinersereer-

nermit kingusinnerpaamik qaammatit marluk qaangiunneranni allakkatigut KANUKOKA-p 

siulersuisuinut siulittaasussamik qinersisassapput. Siulittaasoq amerlanerussuteqarnikkut 

qinerneqartassaaq kommunalbestyrelsimi ilaasortamit imaluunniit ilaasortanit arlalinnit 

inassuteqaateqartoqareerneratigut.  

 

 

 

Imm. 2. 

Siulittaasussamik qinersinissamut kommunalbestyrelsimi ilaasortamik inassuteqaateqartoqarsin-

naavoq. Siulittaasussamik qinersinissamut qinigassanngortittussanik inassuteqartoqarsinnaavoq 

kingusinnerpaamik qinersinissaq sapaatip-akunneranik ataatsimik sioqqullugu.  

 

Qinigassanngortittussanik inassuteqaateqarsinnaanermut qinersinermullu namminermut tunngasu-

mik paasissutissat erseqqinnerusut, tamatumani aamma ullormik qinersiviusussamik aalajangiineq, 

siulersuisunit kommunalbestyrelsinut ilaasortanut nalunaarutigineqassapput. 

 

Imm. 3. 

Siulittaasoq Inatsisartunut, Naalakkersuisunut Folketingimulluunniit ilaasortaasinnaanngilaq. 

Piffissap qinigaaffiup iluani siulittaasoq Inatsisartunut, Naalakkersuisunut imaluunniit Folke-

tingimut ilaasortanngorpat § 10, imm. 1-imi aalajangersakkat tunngavigineqassapput.  

 

 

§ 7. 

Kommunalbestyrelsimut ilaasortaq KANUKOKA-mut siulittaasutut qinigaasoq kommunalbe-

styrelsimut ilaasortatut tunuarallassaaq piffissami siulittaasutut atuuffimmini.  

 

                                                                  

 

Siulersuisunut ilaasortat 

 

§ 8. 

Siulersuisunut ilaasortat, takuuk § 4 b aamma c Inatsisartunut, Naalakkersuisunut Folketingi-

mulluunniit ilaasortaasinnaanngillat. Siulersuisunut ilaasortaq piffissami qinigaaffiusumi 

Inatsisartunut , Naalakkersuisunut imaluunniit folketingimut qinigaappat § 10 imm. 2-mi 

aalajangersakkat tunngavigineqassapput.  

 

 

 

Siulittaasumut siulersuisunullu ilaasortanut allanut inuttut sinniisussat 

 

§ 9. 

§ 6, imm. 1-imi pineqartumi qinersinermi aamma siulittaasumut siulersuisunilu ilaasortanut inuttut 

sinniisussamik qinersisoqassaaq. Inuttut sinniisussamut qinigassanngortinneqarsinnaapput kommu-

Kommenterede [BP2]: Taanna siulittaasussarsiornermi 
periarfissanut ilaavoq. Periarfissaq alla tassaavoq siulersuisut 
namminneq siulittaasumik qinersisarnissaat. Qularnanngilarli 
aamma allanik periarfissaqartoq. 

nalbestyrelsinut ilaasortat. Qinersinissamut qinigassanngortittussanik inassuteqartoqarsinnaavoq 

kingusinnerpaamik qinersinissaq sapaatip-akunneranik ataatsimik sioqqullugu. 

 

Sinniisussaq Inatsisartunut, Naalakkersuisunut imaluunniit Folketingimut ilaasortaasinnaanngilaq.  

Sinniisussaq piffissap qinigaaffiup iluani Inatsisartunut, Naalakkersuisunut imaluunniit Folketingi-

mut ilaasortanngorpat § 10 imm. 2-mi aalajangersakkat tunngavigineqassapput .  

 

Imm. 2. 

Kommunini viceborgmesterit borgmesterinut sinniisussaapput. 

 

Imm. 3. 

Siulersuisunut toqqarneqartut borgmesterit tulliisa aappaat, imaluunniit kommunalbestyrelsini ikin-

nerussuteqartut gruppiini siulittaasut, inuttut sinniisussaminnik toqqaasassapput kingusinnerpaamik 

siulittaasussamik qinersinermit sapaatip-akunnerata qaangiunnerani, aamma siulittaasumut inuttut 

siulersuisuni ilaasortatut sinniisussamik. Inuttut sinniisussap aqqa siulersuisunut nalunaarutigine-

qassaaq. 

 

      

 

Ataavartumik imaluunniit utaqqiisaasumik siulersuisuni ilaasortanik taarsiinermi, 

kommunalbestyrelsimut ilaasortaajunnaarnermi, sivisunerusumik pisinnaannginnermi il.il.  

 

 

§ 10.  

Siulittaasoq sivisuumik pisinnaanngippat siulittaasup tullia siulleq siulittaasumut taartaassaaq, 

piffissami pisinnaanngiffiusumi. Nalilerneqarpat pisinnaannginneq ataavartuussasoq siulersuisunut 

siulittaasussamik nutaamik qinersisoqassaaq, siulersuisut piumasaqaateqarnerisigut § 6-imi 

aalajangersakkat tunngavigalugit.  

 

Imm. 2. 

Siulersuisunut ilaasortaq, takuuk § 4 b aamma c, piffissami qinigaaffimmi kommunalbestyrelsimut 

ilaasortaajunnaarpat, pineqartoq siulersuisunut ilaasortaajunnaassaaq, inuttullu sinniisussaminit 

taarserneqassalluni. Sinniisussaq pineqartoq tamatuma kingorna siulersuisunutilaasortaalersoq nam-

mineq inuttut siulersuisunut sinniisussaminik toqqaassaaq, tamannalu siulersuisunut nalunaarutiga-

lugu. Sinniisussaq taanna kommunalbestyrelsimut ilaasortaassaaq, aammalu Inatsisartunut, Naalak-

kersuisunut imaluunniit Folketingimut ilaasortaasinnaanani.  

 

Imm. 3. 

Siulersuisunut ilaasortaq kommunit aqunneqarnerat pillugu inatsimmi aalajangersakkat tunnga-

vigalugit kommunimi angerlarsimaffigisamini kommunalbestyrelsimut ilaasortatut sulinngiffeqa-

rallalersimappat naatsorsuutigineqartumik minnerpaamik qaammatinik marlunnik sivisussuseqar-

tussamik,  taava taassuma inuttut sinniisussaa siulersuisunut ilaasortanngorallassaaq, piffissami 

ilaasortaajunnaarfigisaani.  

Siulersuisut pisinnaatitaaffii 
 

§ 11. 

Inatsisini aalajangersarneqarsimagaangat KANUKOKA kommunit sinnerlugit pisortanik allanik, 

peqatigiiffinnik, kattuffinnik il.il. isumaqatigiissuteqarsinnaasoq, siulersuisut pisinnaatitaapput 

pituttuiffiusumik kommunit sinnerlugit isumaqatigiissuteqarnissamut.  

 

Imm. 2. 

Pissutsini allani imm. 1-imi eqqaaneqanngitsuni, siulersuisut pisinnaatitaapput kommunit sin-

nerlugit pituttuiffiusunik isumaqatigiissuteqarnissanut kommunini ilaasortaasuni kommunal-

bestyrelsit tamarmik tamatumunnga isumaqataappata.  

 

Imm. 3. 

Kattuffiup siulersuisui pisinnaatitaapput peqatigiiffinnut, kattuffinnut il.il. kommunini suliassanik 

immikkut ittunik aaqqiiviginninniarluni pilersinneqarsimasunut suleqateqarnissamik 

aalajangersaanissamut, soorluttaaq siulersuisut pisortanut allanut attavilersinnaasut il.il., 

ilaasortanut iluaqutaasussatut nalilerneqartunut.  

 

Imm. 3. 

Siulersuisut aamma Pituffimmi Innuttaasut Siunnersuisoqatigiivi (Borgerråd) suleqatigiinnissaq 

pillugu isumaqatigiissuteqarsinnaapput, tamatumani aningaasaqarnikkut kingunerisassai ilanngul-

lugit.   

 

Imm. 4. 

Siulersuisut Kattuffimmut sinniisuupput. Siulersuisut siulittaasoq, siulersuisunut ilaasortat 

ataasiakkaat imalunniit Kattuffimmi atorfillit ulluinnarni allaffissornikkut ingerlatsinermi 

kattuffimmut sinniisuunissamut pisussaaffilersinnaavaat.  

 

Pisinermi, tunisinermi imaluunniit illuutinik qularnaveeqquteqarnermi kiisalu aningaasanik 

attartornermi siulersuisut tamarmiusut kisimik sinniisutut atsiorsinnaatitaapput.  

 

 

 

 

Siulersuisut aalajangiisinnaassusiat, ataatsimiinnerit qaqugukkut sumilu 

ingerlanneqartarnissaat, aalajangikkanut imaqarniliaq il.il.  

 

§ 12. 

Siulersuisuni ilaasortat tamarmik oqalussinnaatitaapput, siunnersuuteqarsinnaatitaapput taaseqataa-

sinnaatitaallutillu.  

Siulersuisut aalajangiisinnaassuseqartarput minnerpaamik ilaasortat 7 ataatsimiiffimmi najuuppata 

imaluunniit telefonikkut videokonferencekkulluunniit peqataappata.  

 

Imm. 2. 

Siulersuisut aalajangerneri, § 11, imm. 1 pineqartunik isumaqatigiissuteqarnissat sioqqullugit 

sapinngisamik paaseqatigiiffiusumik isumaqatigiilluni pisassapput. Qaqutigoortumilli tamatuma 

ajornarfiatigut immikkut ittumik aalajangiinerit taamaattut amerlanerussuteqarnikkut pisassapput.  

Kommenterede [BP3]: Missiliuusiami matumani 
tunngaviuvoq siulersuisunut ilaasortat tamarmik 
oqalussinnaatitaallutillu, siunnersuuteqarsinnaatitaallutillu 
taaseqataasinnaanissaat. Ilaasortat ilaasa 
taaseqataasinnaatitaannginnissaat, immaqali 
oqalussinnaatitaallutillu siunnersuuteqarsinnaatitaanissaat, 
kissaatigineqarpat tamanna naapertorlugu malittarisassat 
iluarsaanneqassapput. 

Imm. 3. 

Aalajangernerit imm. 1-ip avataaniittut allat tamarmik, paaseqatigiilluni isumaqatigiinnikkut 

pisassapput. Suliani aalajangersimasuni paaseqatigiinnikkut isumaqatigiilluni 

aalajangiisoqarsinnaatinnagu, kommunini ingerlatsinernut tunngasuni, apeqqutit pineqartut 

kommunalbestyrelsinut ilaasortaasunut suliassanngorlugit nassiunneqartassapput.  

 

Suliamillu ingerlatsineq taanna kommunalbestyrelsimi kommunalbestyrelsiniluunniit arlaqartuni 

assigiinngitsunik isummersorfiuppat, taava suliamut tassunga tunngatillugu KANUKOKA-p 

suliassaqarfiisa iluani aalajangiisoqarsinnaassanngilaq. Siulersuisulli pisinnaatitaapput 

oqartussaasunut allanut nalunaaruteqassallutik kommunalbestyrelsini pineqartuni suliamut qanoq 

isummersortoqarsimanersoq pillugu, kommunalbestyrelsip imaluunniit kommunalbestyrelsit 

arlaqartut siulersuisunut nalunaarutiginngippassuk tamatuma oqartussanut allanut il.il. 

nalunaarutigineqarnissaa kissaatiginngikkitsik.  

 

Imm. 4.  

Siulersuisut siulittaasup kissaateqarneratigut imaluunniit minnerpaamik siulersuisunut ilaasortat 

pingasut kissaateqarnerisigut katersuuttassapput.  

 

Imm. 5. 

Siulersuisut aalajangersartassavaat qaqugukkut sumilu ataatsimiinnerit ingerlanneqartassanersut.  

 

Imm. 6.  

Siulersuisut ataatsimiinneri tamanut ammasuunngillat.   

 

Imm. 7. 

Suliani immikkut kommunimut ilaasortaasumut soqutiginaateqartuni, kommunimit pineqartumit 

sinniisut siulersuisunut ataatsimeeqataaqqullugit aggersarneqarsinnaapput.  

 

Imm. 8. 

Aalajangiiffigisanut tunngasumik imaqarniliaq siulersuisut ataatsimeereerneri tamaasa kommuninut 

ilaasortanut nassiunneqartassaaq.  

 

 

 

 

Siulittaasup pisinnaatitaaffii 

 

§ 13. 

Siulittaasup sulinissani nammineerluni aaqqissuuttassavaa. 

 

Imm. 2.  

Siulersuisut erseqqinnerusumik killiliussaasa iluanni kattuffiup susassaqarfiisa ulluinnarni aqunne-

qarnissaat siulittaasup isumagisassaraa. Siulersuisut ataatsimiittarneri siulittaasup aquttassavai, 

aammalu siulersuisuni aalajangiunneqartut suliarineqartittassallugit.  

Ataatsimiititaliat suleqatigiissitallu 

 

§ 14. 

Siulersuisut qaqugukkulluunniit ataatsimiititalianik immikkut suliaqartussanik pilersitsisinnaapput, 

siulersuisut sinnerlugit misissuisussanik, inassuteqaatinik suliaqartussanik kiisalu ingerlaavartumik 

utaqqiisaasumilluunniit siulersuisut suliassaqarfiisa iluanni suliassanik isumaginnittussanik.   

 

Ataatsimiititaliat suleqatigiissitallu sulinissaanni maleruagassat atortinneqartussat siulersuisunit 

aalajangersarneqartassapput.  

 

 

 

Ukiumoortumik kommunit ataatsimeeqatigiittarneri  

kommunit ilaasortaasut aningaasaqarnermut ataatsimiititaliaasa  

KANUKOKA-llu siulersuisuisa peqataaffigisaat  

 

 

§ 15. 

Ukiumut ataasiarluni kommunit ilaasortaasut aningaasaqarnermut ataatsimiititaliaat siulersuisullu 

ataatsimoorlutik ataatsimiittassapput, kommuninut tunngatillugu politikkikkut oqaluuserisassanik 

oqalliffiusumik. Qaqugukkut, sumi aamma oqaluuserisassat siulersuisunit aalajangersarneqartas-

sapput.  

 

Imm. 2. 

Ataatsimiinneq taanna aalajangiisinnaassuseqanngilaq, kisiannili ataatsimiinnermi oqaluuserisat 

inassuteqaatitut siulersuisuni aalajangiiffigineqarsinnaanngorlugit ingerlateqqinneqarsinnaapput.  

 

Imm. 3. 

Ataatsimiinneq tamanut ammasuunngilaq, siulersuisut allatut aalajanginngippata.  

Siulersuisut ataatsimeeqataasussanik aggersaasinnaapput, tamanna pissusissamisoortutut isigineqar-

pat.  

 

Imm. 4. 

Angalanernut aamma ullormusianut il.il. kommunit ilaasortaasut aningaasaqarnermut ataatsimiitita-

liaannut tunngatillugu aningaasartuutit  kommuninit ilaasortaasunit aningaasartuutigineqartassap-

put, nerisaqarnermulli ineqarnermullu aningaasartuutit KANUKOKA-mit aningaasartuutigineqar-

tassallutik.  

 

Siulersuisuni ilaasortat angalanerannut aamma ullormusiaannut il.il. kiisalu nerisaqarnerannut 

ineqarnerannullu aningaasartuutit KANUKOKA-mit aningaasartuutigineqartassapput.  

 

Qaaqqusaasoqarsimappat qaaqqusaasunut aningaasartuutit kattuffiup susassarinngilai.  

Allattoqarfik 

 

§ 16. 

Siulersuisut atorfinitsittassavaat direktøri kattuffiup allaffissornikkut siulersorneqarneranut pisortaa-

sussaq, taassuma oqartussaaffiinut ilaassalluni allattoqarfimmi pisariaqartumik sulisussanik atorfi-

nitsitsisarneq soraarsitsisarnerlu.  

 

Kattuffiup allattoqarfiani atorfilinnik kattuffiup siulersuisuini ilaasortaasoqarsinnaanngilaq.  
 

 

 

Aningaasarsiat il.il. 

 

§ 17. 

Siulittaasup akissarsiassai siulersuisunit aalajangersarneqartassapput. Akissarsiat borgmesteritut 

akissarsianit qaffasinnerpaanit qaffasinnerusinnaanngillat.  

 

Imm. 2. 

Siulersuisuni ilaasortat sinneri siulersuisut ataatsimiinnerini ataatsimiinnernilu allani siulersuisuni 

ilaasortatut peqataanerminnut, ulluni angalaffiusuni ataatsimiiffiusunilu, angerlarsimaffigisap ava-

taani ingerlanneqartuni ullormusiaqartinneqassapput, malittarisassat atorfilinnut tjenestemandinut 

atortut naapertorlugit.  

 

Tamatumalu saniatigut - uppernarsaasiinikkut - ullunut akissarsiassanik annaasaqarfiusunut ilassu-

titut matussusiisoqarsinnaavoq / namminersorluni inuussutissarsiutilittut homorarisiaqartitsisoqar-

sinnaavoq, ulluni angalaffiusuni ataatsimiiffiusunilu. Tamannali siulersuisuni ilaasortanut borgmes-

teriusunut atuutinngilaq.  

 

Qulaani pineqartuni ataatsimiinnerni peqataanernut aningaasartuutit, tamatumani aamma angalaner-

nut, nerisaqarnermut aamma ineqarnermut il.il. KANUKOKA-mit aningaasartuutigineqassapput.  

 

 

 

Ilaasortaanermut akiliut il.il. 

 

§ 18. 

Kattuffiup aningaasartuutaanut matussutissatut kommunit ilaasortaasut tamarmik ilaasortaanermut 

akiliuteqassapput, ukiumoortumik siulersuisunit annertussusilerneqartartumik.  

 

Ilaasortaanermut akiliut innuttaasumut ataatsimut ukiumut akiliutitut angissusilerneqartassaaq.  

 

Imm. 2. 

Siulersuisut aalajangersartassavaat qaqugukkut ukiumi tulliuttumi ilaasortaanermut akiliummik 

akiliisoqartassanersoq.  

 

Imm. 3. 



9 
 

Politikikkut suliniutaanngitsunut imaluunniit kiffartuussinerunngitsunut Kattuffik akiliisitsiniarsin-

naavoq, akit siulersuisut  ukiumoortumik missingersuutit akuersissutigineqarnerannut atatillugu 

aalajangigaat tunngavigalugit,  imaluunniit tunngavigalugit immikkut aningaasartuutinik naatsorsui-

nerit suliniummi pineqartumi, imaluunniit angissusilerneqartunik isumaqatigiissummi immikkut 

suliassatut piniarneqarsimasumut tunngatillugu. 

 

 

 

Naatsorsuutit kukkunersiuinerlu 

 

§ 19. 

KANUKOKA-p ukioq naatsorsuiffia tassa qaammatisiutit ukiuat. Kattuffiup aningaasaataanut tun-

ngasut taakkualu naatsorsuusiortarnerissa isumagineqarnissaat tunngaviusumik siulersuisut isuma-

gisaraat.  

 

Imm. 2. 

Siulersuisut ukiumoortumik naatsorsuutit akuersissutigisarpaat. Taakkua kukkunersiorneqartassap-

put kukkunersiuisunit siulersuisut toqqagaannit, kommuninullu ilaasortaasunut nassiunneqartassal-

lutik.  

 
 

 

 

Malittarisassanut allannguutit peqatigiiffiullu atorunnaarsitaanera 

 

§ 20. 

Malittarisassanik allannguineq taamaallaat pisinnaavoq kommunini ilaasortaasuni kommunalbesty-

relsinut ilaasortat minnerpaamik 2/3-iisa isumaqataallutik aalajangiinerisigut.  

 

Imm. 2. 

Kattuffimmik atorunnaarsitsineq imm. 1-imi amerlanerussuteqartut amerlaqataannik amerlanerussu-

teqarnikkut pisinnaavoq, kommunini ilaasortaasuni kommunalbestyrelsinut ilaasortat akuersissute-

qarnerisigut.  

 
Imm. 3. 

Kattuffik atorunnaarsinniarlugu aalajangertoqarpat siulersuisut aalajangissavaat Kattuffiup pigisai 

qanoq atorneqassanersut. Kommunit ilaasortaasut suli kattuffiup amigartoorutaanut akisussaajuas-

sapput, tamatumani aamma soraarnerussutisiassanut pisussaaffinnut.  

 

 

 

Piffissamut ikaarsaariarfimmut aalajangersakkat 

 

§ 21.  

2017-imi kommunalbestyrelsinut qinersinissap tungaanut piffissami ikaarsaarfiusumi aaqqissuus-

sinertut kommunini ilaasortaasuni kommunalbestyrelsinut ilaasortat allakkatigut novembarimi 2015 

taasinikkut KANUKOKA-p siulersuisuini siulittaasussamik 1. januaari 2016-imit 30. juuni 2017-ip, 

ulloq taanna ilanngullugu, tungaanut atuussamik qinersissapput. 

Siulittaasoq amerlanerussuteqarnikkut qinerneqassaaq kommunalbestyrelsini ilaasortamit imaluun-

niit ilaasortanit arlalinnit inassuteqaateqartoqareerneratigut.  

 

Imm. 2. 

Imm. 1 naapertorlugu siulittaasumik qinersinermi malittarisassani § 6, imm. 1-3 aamma § 7 

atortinneqassapput.  

 

 

 

§ 22. 

Aallartitat ataatsimiinneranni juuni 2013-imi siulersuisutut qinigaasut atorunnaassapput 1. januaari 

2016 aallarnerfigalugu. Piffissamilu ikaarsaariarfimmi 2017-imi kommunalbestyrelsinut qinersiso-

qarnissaata tungaanut ulloq 1. januaari 2016 aallarnerfigalugu siulersuisunik nutaanik ivertitsisoqas-

saaq 30. juuni 2017-imut atuuttussanik.  

 

Imm. 2. 

Imm. 1-imi pineqartut siulersuisut nutaat tamatuma kingorna siulittaasoqalissapput, § 21 naapertor-

lugu qinigaasumik. Siulersuisut sinneri tassaassapput § 4 b aamma c-mi ilaasortat pineqartut.  

 

Imm. 3.  

Imm. 1-imi pineqartut siulersuisut nutaat 1. januaari 2016-ip kingorna piaarnerpaamik inissititsis-

sapput, siulittaasup tullianik siullermik aamma siulittaasup tulliata aappaanik qinersinikkut.  

 

Aalajangersakkallu §§-ini 1-4, § 5, imm. 3, §§ 8-10 kiisalu §§ 10-20-imiittut aamma atorneqassap-

put siulersuisunut, piffissami 1. januaari 2016-imiit 30. juuni 2017 ilanngullugu atuuttussani.  

 

 

 

Atortuulersitsineq 

 

§ 23. 

Malittarisassat uku akuersissutigineqarput Kattuffimmi aallartitat immikkut ittumik ataatsimiin-

neranni ulloq 27. oktobari 2015, tamatumalu kingorna atortuulissallutik ulloq 27. oktobari 2015 

aallarnerfigalugu.  

Imm. 2. 

Malittarisassallu atortuussapput § 20, imm. 1 naapertorlugu immaqa allanngortinneqarnissami 

tungaanut, taamaattoq piffissamut ikaarsaariarnermut aalajangersakkat §§-ini 21-22-imiitut 

taamaallat 30. juuni 2017-ip tunngaanut atuutissallutik.   

 

Kommenterede [BP4]: Taanna siulittaasussarsiornermi 
periarfissanut ilaavoq. Periarfissaq alla tassaavoq siulersuisut 
namminneq siulittaasumik qinersisarnissaat. Qularnanngilarli 
aamma allanik periarfissaqartoq 




